
      కోరి హరుఁడు దెల్పఁగ విను గౌరికి కోరిక లీడేరును శ్రీరంగము

      కూరిమితనలో చంద్రపుష్కరిణీఁ గ్రుంకిన జయమిచ్చును శ్రీరంగము

      కల్పకచింతామణికరధేనూత్కరములఁ గరమొప్పును శ్రీరంగము

      కల్పాదిని మును ధాతకు పూజగారంబై దనరును శ్రీరంగము

      దాసుల వేషముఁబూనిన సురలను దలగద్రోయరానిది శ్రీరంగము

      దాసోహం బను వైష్ణవకోటుల తావకమై మించును శ్రీరంగము

      చూచినవారికి నపవర్గము మదిఁ జూపఁగఁ జేయిచ్చును శ్రీరంగము

      వాచంయములకు నేకాంగంబులకు నివాసంబై తనరును శ్రీరంగము

      యేటికిఁబోవఁగ తపములాడఁగా నిదుగో సేవింపుము శ్రీరంగము

      యేటికి నొకనాఁడైన తలంచినను నిహపరము లొసంగును శ్రీరంగము

      కంటిమి కన్నులకరువెల్లను బో కామితము లొసంగెడు శ్రీరంగము

      కంటిమి జన్మాంతరముల సుకృతంబుల కళ్యాణఫలంబగు శ్రీరంగము

      అపగతకల్మషమగు శ్రీరంగము అపవర్గాంజనమగు శ్రీరంగము

      జనసిద్ధిప్రదమగు శ్రీరంగము జటిలాస్పదమగు శ్రీరంగము

      శ్రీరంగము నాచారనివాసము శ్రీరంగము దివ్యమహోల్లాసము

      శ్రీరంగము హనుమత్పరిచర్యము శ్రీరంగము నుతసన్మునివర్యము

      శ్రీరంగము సజ్జనగుణసేవధి శ్రీరంగము సద్గుణమణినీరధి

      శ్రీరంగము శోభననిభవారిణి శ్రీరంగము సీనకచింతామణి

      శ్రీరంగము శ్రీరంగము శ్రీరంగము శ్రీరంగము.

క. శ్రీరంగ రగడ విద్యా, పారంగతు లగుచు జనులు భక్తిఁ బఠింపన్

      గోరిన కోరిక లిచ్చున్, శ్రీరంగస్వామి యిది ప్రసిద్ధం బయ్యెన్.

క. ఈజలధి కామినీనది, నీజనములు వినఁగఁ జూచిరే మునిఁగిరియే

      నీజలముఁ ద్రావిరేనియు, బూజించిరయేని ముక్తిఁ బొందుదు రెందున్.

క. అని యానతిచ్చి శ్రీపతి, యును నంతర్ధాన మొంద నుల్లంబున న

      మ్ముని యలరి రంగధామము, గని కొలుచుచునుండె ముక్తి కైవసమగుటన్.

శా. పుణ్యాపేతకథాసుధారసరసాంభోమూల్యసృష్టిక్రియా

      గణ్యత్రాణవిలోపకారణరణాగ్రన్యగ్రచక్రానలా

      రణ్యానీభవరుగ్రదానసనవారంభక్రమోదార హై

      రణ్యశ్రీలసదంశకోజ్వలకటీరన్యస్తహస్తోజ్వలా.












[image: ]

[image: ]

"https://te.wikisource.org/w/index.php?title=పుట:శ్రీరంగమాహాత్మ్యము.pdf/40&oldid=328006" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 నవంబరు 2020న 15:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

